
Namayo pa 
chishima cha 

menshi

Ichipingo chabana
Chamiletela



Kalemba ni: Edward Hughes

Bakalenga wafikope: Lazarus
Alastair Paterson

Abalembulwile: Ruth Klassen

Abayalwile mu chibemba: 
Bwembya Epidious Mulopa

Icapangwa na: Bible for Children
www.M1914.org

©2025 Bible for Children, Inc.
Kupoke nsambu: Mwalikwata nsambu uku senda no ku printa ilyashi ili, 

chikulu mwikashitisha.



Yesu pamo na basambi bakwe bali pa bulendo 
ukupulinkanya mu chalo cha Samariya.  Baishile 
mumusumba uwaleitwa Sika.



Mumusumba uyo mwaliko ne chishima cha menshi, 
apo aba mumusumba wa Sika baletapa amenshi aya 
kunwa.  Yakobo ichikolwe cha bena Islaeli, ewaimbile 
ichi ichishima imyaka ya kunuma ukutali fye.



Mu kasuka limbi ninshi katampa fye ukubalikikisha 
no kukaba.  Yesu ninshi aumfwa ukunaka, aikele pa 
chishima ninshi abasambi bakwe nabaya mu 
musumba wa Sika mukushita ifyakulya.



Yesu alifye eka - Nomba tepakashita 
akatali.  Namayo uwaleikala mu Sika 

aishile mu kutapa 
amenshi.  “Mpelako 
amenshi aya kunwa,” 
Yesu asosele kuli 
namayo.



Namayo alipapile.  
“Nga kuti chaba shani 
ukuti iwe, umu Yuda 
waipusha amenshi 
ayakunwa ukufuma kuli 
ine ne mu Samariya?”  
Namayo asosele kuli 
Yesu.  Muli shilya 
nshiku, aba Yuda taba 
leampana na ba 
Samariya mu musango 
uli onse!



Ndemona namayo 
alipapishe nokuchilapo 
ilyo Yesu atile, “Nga 
wachishiba uwa 
chikulomba amenshi, 
nga wa chilomba 
amenshi aya mweo.”



Namayo asosele kuli Yesu 
ati, “Mukwai, tamukwete nelyo 
chimo icha kutapilako amenshi, elyo 
ichishima ichi chalishika sana.  Nomba 
nikwisa mwingafumya ayo yene amenshi aya 
mweo?  Bushe imwe na muchila pali shifwe, 
Yakobo, uwa tupele ichi ichishima…?”



“Uyo onse uwa nwako aya amenshi mu chishima ichi 
aka kwata ichilaka nakabili.”  Yesu aebele namayo.  

“Lelo uyo onse uwa nwako 
amenshi ayo ine ndepela 
takomfwe ichilaka nakabili.  
Amenshi ayo ine ndepela …  
yakaba muli ena kwati 
kamfukwemfukwe ka menshi 

ayale fumfumukila mu 
mweo wa muyayaya.”  
Mukwai, mpeleniko 
amenshi aya …” 
namayo alombele.  



Yesu aipwishe namayo ukuya ita umulume wakwe.  
“Nshakwata umulume,” namayo ayaswike Yesu.  
“Mubumi bobe wakwatamo abaume basano,” Yesu 
asosele.  “No mwaume uli nankwe nomba te mulume 
obe.”



Namayo alilwike ukuti Yesu ni kasesema.  Namayo 
aeseshe ukuti enga talikana nankwe pamulandu wa 
nchende iya kupepelamo: Yerusalemu nangula ku 
lupili ulwa mushilo ukwa lepepela abena Samariya.  
Yesu alimwaswike ati bakapepa bachine bapepela 
shifwe Lesa mu mupashi namu chishinka.



“Nalishiba ukuti Kalubula ali mukwisa,” Namayo 
asosele kuli yesu.  “Ilyo akesa ali nokutweba ifintu 
fyonse.”  “Ne ulelanda kuli iwe eine wine,” Yesu 
aebele namayo.  Apo pene, abasambi bakwa Yesu bali 
bwelele.  Namayo ashile umutondo wakwe uwa 
ndalama ishingi pa chishima no kubwelela mu 
musumba.



“Iseni mumone 
umwaume 
uwanjeba fyonse 
ifyo nachita,” 
Namayo aebele 
abaume ba 
mumusumba wa 
Sika.  “Bushe uyu 
kuti aba ni Kristu 
umulubushi?”  
Abaume 
bafumine mu 
musumba no kuya 
imwena Yesu 
abene.



Lubali lumbi abasambi baebele Yesu ukulya 
ichakulya.  Lelo Yesu abebele ati, “Ichakulya chandi 
kuchita ubufwayo bwakwa uyo uwantumine, kabili no 
kupwisha umulimo wakwe.”  Umulimo wakwe wa 
kuleta abantu kuli Lesa.



Abengi abena 
Samariya 
basumine muli 
Yesu pamulandu 
wa mashiwi 
namayo alandile.  
Ba ipwishe Yesu 
nga kuti aikala 
nabo; Nao Yesu 
aikele nabo 
inshiku shibili.



Na bengi 
nabambi 
balimusumine 
Yesu pamulandu 
wa mashiwi 
yakwe fye.  
Batile “... 
twayumfwila fwe 
bene no kwishiba 
ukuti cha chine 
chine ukuti uyu 
ni Kristu , 
Kalubula we 
sonde lyonse.”



Namayo pa chishima cha menshi

Ilyashi ukufuma mu cebo cakwa Lesa, 
Baibele,

Chisangwa mu

Yohane 4

“Ukulondolola kwa chebo chenu kuleta ulubuto.” 
Amalumbo 119:130



Impela



Ili lyashi lya mucipingo litweba pali Lesa wesu 
uwatubumbile kabili afwaya ukutilati mumwishibe. 

Lesa alishiba twalichita ifntu ifibi, ifyo eta ulubembu.  
Ukupanikwa kwa lubembu nimfwa, lelo Lesa alitutemwa sana eicho 
atumine umwana wakwe Yesu ukutufwila palupanda nokulimwinwa 
pa membu shesu.  Kabili Yesu alibuka kubafwa nokuya kumwakwe 

kumulu.  Ngamwachetekela muli Yesu nokumulomba ukuti amyelele 
imembu shenu, alamyelela!  Kabili alaisaikala muli imwe ililine, elyo 

mukekalanankwe umuyayaya. 
Ngamwachetekela ati ichi echishinka, soseni amashiwi aya kuli 

Lesa: We mutemwikwa Yesu, nachetekela ukutila nimwe Lesa, lelo 
mwasangwike umuntu pakuti mufwile imembu shandi.  Pali lelo muli 
abomi.  Iseni mumweo wandi nokwelela imembu shandi pakuti mbe 

no bumi ubupya nokutila ubushiku bumo nkabe nenu umuyayaya.  
Ngafweni ukumyumfwila no kwikalila imwe ngo mwana wenu. 

AMENI!

Belengeni Baibele chilabushiku nokulanda na Lesa!   
Yohane 3:16

